Konkluzionet e Strategjisë për zgjerim dhe sfidat kryesore për vitet 2013-2014 që i referohen Republikës së Maqedonisë 
Sekretariati për Çështje Evropiane intervenoi në tekst, duke e zëvendësuar referencën "Ish Republika Jugosllave e Maqedonisë" me emrin kushtetues "Republika e Maqedonisë"
Kriza politike që vijoi pas ngjarjeve në Kuvend në fund të vitit të kaluar, zbuloi ndarje të thella ndërmjet partive politike, që ndikoi në funksionimin e Kuvendit dhe tregoi nevojë për politikë konstruktive që është në interes nacional. Zbatimi i vazhdueshëm i marrëveshjes politike nga 1 marsi është përfundimtare. Agjenda e BE-së mbetet prioriteti strategjik i vendit. Dialogu aderues në nivel të lartë kontribuoi për përparimin në shumë sfera prioritare, duke e përfshirë eliminimin e ngecjen e lëndëve gjyqësore dhe përparimin në luftën kundër korrupsionit. Vendi shënoi nivel të lartë të harmonizimit në krahasim me atë ku gjendet në procesin e aderimit dhe bëri përparim të mëtejshëm në përmirësimin e aftësisë për marrjen e obligimeve nga anëtarësimi. 
Prioriteti në reforma për vitin e ardhshëm duhet të jetë zbatimi efikas dhe kryerja e kornizave politike dhe juridike ekzistuese. Duhet t'i kushtohet vëmendje e posaçme sundimit të së drejtës, duke e përfshirë pavarësinë e gjyqësisë dhe arritjen e rezultateve të mëtutjeshme në luftën kundër korrupsionit dhe krimit të organizuar.  Liria e të shprehurit dhe gjendja e medieve në përgjithësi, gjithashtu, janë çështje që shkaktojnë shqetësim. Pasqyra e Marrëveshjes Kornizë të Ohrit, e cila është mjaft me rëndësi për marrëdhëniet ndëretnike, duhet të mbarojë dhe të zbatohen rekomandimet e saj. Strategjia për romët duhet në mënyrë proaktive të zbatohet. Veçimi i paqartë ndërmjet shtetit dhe partisë duhet të zgjidhet, si ishte theksuar në kontestin zgjedhor të OSBE/ODIHR-së. Duhet të zgjidhet shkalla e lartë e papunësisë dhe të forcohet menaxhimi financiar publik. 
Komisioni konsideron se kriteret politike vazhdojnë në mënyrë të kënaqshme të plotësojnë dhe rekomandojnë të hapen negociatat aderuese. Lëvizja në etapat e ardhshme sfiduese në procesin e aderimit është me rëndësi thelbësore me qëllim të forcohen dhe të nxiten reformat shtesë, si dhe të forcohen marrëdhëniet ndëretnike.  Dialogu aderues në nivel të lartë është mjet i dobishëm që do të vazhdojë të orientohet në çështjet kryesore, duke i përfshirë marrëdhëniet e mira fqinjësore, por nuk mund t'i zëvendësojë negociatat aderuese. 
Komisioni mbetet i bindur se vendimi të hapen negociatat aderuese do të kontribuojë për krijimin e kushteve të volitshme për përmirësimin e marrëdhënieve të mira fqinjësore në tërësi, e veçanërisht për gjetjen e zgjidhjes së pranuar të përbashkët për çështjen e emrit, që Komisioni konsideron se është me rëndësi esenciale. Pas thuajse dy dekadash, nevojitet angazhimi politik intensiv nga të gjitha palët e përfshirë në procesin e patronazhit të KB-së që përfundimisht të arrihet zgjidhja, me përfshirjen aktive të bashkësisë ndërkombëtare.  

Kjo është hera e pestë që Komisioni të rekomandojë hapjen e negociatave aderuese me këtë vend. Deri në këtë moment nuk është miratuar vendim nga Këshilli.  Mosveprimi me këtë rekomandim imponon sfida serioze potenciale për Republikën e Maqedonisë dhe për BE-në. Kjo e shpie në pyetje kredibilitetin e procesit aderues, i cili bazohet në kushtëzimin e qartë dhe në parimin e meritave personale. Mangësia e perspektivës së besueshme evropiane paraqet rrezik për qëndrueshmërinë e përpjekjeve të vendit për reforma. 
Komisioni e përsëriti qëllimin e tij, me ftesë nga Këshilli Evropian, pa anulim të dorëzojë propozim për kornizën e negociatave, që e mori parasysh nevojën për zgjidhjen e çështjes së emrit në fazën e hershme të negociatave aderuese, dhe ta zbatojë procesin e shqyrtimit analitik të acquis të BE-së duke filluar me kapitujt për gjyqësinë e të drejtat fondamentale dhe drejtësinë, lirinë e sigurinë. Komisioni konsideron se nëse skriningu dhe diskutimet e Këshillit për kornizën e negociatave ishin në rrjedhë, do të krijohet momenti i nevojshëm që do ta mbështesë gjetjen e zgjedhjes së pranuar të ndërsjellë dhe të kontraktuar për çështjen e emrit, madje edhe para se të hapen kapitujt e negociatave. Zbatimi i qasjes së re në kapitujt 23 dhe 24 edhe për Republikën e Maqedonisë do t'i sigurojë mjetet për zgjidhjen e çështjeve kryesore për të cilat shkaktojnë shqetësim edhe për vendet-anëtare dhe do të kontribuojë për qëndrueshmëri të reformave. 
Para përvjetorit të dhjetë nga hyrja në fuqi e MSA-së në prill 2004, Komisioni, gjithashtu, për herë të pestë e thërret Këshillin ta miratojë propozimin e tij nga viti 2009 për nisjen në fazën e dytë të asocimit, në pajtim me dispozitat përkatëse të MSA-së, të cilat parashikojnë se asocimi do të arrihet plotësisht në periudhën kalimtare nga më së shumti dhjetë vjet. 
Republika e Maqedonisë 
Republika e Maqedonisë ishte vendi i parë që e nënshkroi Marrëveshjen për Stabilizim dhe Asocim me BE-në, në vitin 2001. Pas mendimit pozitiv të Komisionit Evropian në nëntor 2005 dhe vendimit të Këshillit në dhjetor 2005, ky është vend-kandidat qe tetë vjet. Duke filluar nga viti 2009, Komisioni vlerësoi se vendi në mënyrë të kënaqshme i plotëson kriteret politike dhe rekomandon hapjen e negociatave. Komisioni, gjithashtu, nga viti 2009, rekomandon se duhet të fillojë faza e dytë e asocimit, në pajtim me Marrëveshjen për Stabilizim dhe Asocim. Dhe në të dyja rastet, nuk është miratuar vendim nga Këshilli. Njëzet vjet pas pranimit të vendit në Kombet e Bashkuara, duhet të gjendet zgjidhja në çështjen e emrit pa anulim të mëtejshëm.    

Në mungesë të procesit të negociatave, forumet kryesore për diskutim dhe ndjekje të reformave janë trupat themelore në pajtim me MSA-në, si dhe Dialogu Aderues në Nivel të Lartë (DANL), i vendosur në vitin 2012. DANL-ja kontribuoi për përparimin në shumicën e sferave prioritare. Përparimi që u arrit në kornizat e DANL-së do ta vendos vendin në pozitë të mirë kur do të fillojnë negociatat. Përsëri ai nuk është, dhe nuk mund të jetë, zëvendësim për shoqërimin në hapjen e negociatave aderuese. 
Kriza politike që vijoi pas ngjarjeve në Kuvend në fund të vitit të kaluar tregoi ndarje të thella ndërmjet partive politike duke ndikuar në funksionimin e Kuvendit, dhe tregoi nevojë për politikë konstruktive në interes nacional. Gjatë miratimit të buxhetit për vitin 2013, largimi i dhunshëm i deputetëve opozitarë dhe gazetarëve nga Salla e Kuvendit rezultoi me bojkot të Kuvendit nga grupi më i madh opozitar dhe me kërcënime për bojkot të zgjedhjeve lokale. Ngecja afatgjatë ishte zgjidhur përmes zbatimit të marrëveshjes politike nga 1 marsi. Kjo solli në kthimin e deputetëve opozitarë në Kuvend, pjesëmarrjen në zgjedhjet lokale, rekomandimet të cilat do të ofrojnë zgjidhje nga Komisioni Anketues, nënshkrimi i Memorandumit ndërpartiak për mirëkuptim lidhur me qëllimet euro-atlantike strategjike të vendit dhe punës së mëtejshme të reformave zgjedhore. Përtëritja e dialogut ndërmjet Qeverisë dhe gazetarëve mbetet e paplotësuar. Konsensusi për raportin e Komisionit Anketues tregoi se është i mundshëm, me vullnet politike dhe përmes dialogut e kompromisit, të gjenden zgjidhjet konstruktive. Rekomandimet e Komisionit Anketues duhet të zbatohen në tërësi. 
Marrë në përgjithësi, vendi vazhdon në masë të mjaftueshme t'i plotësojë kriteret politike. Zgjedhjet lokale në mars / prill 2013 u vlerësuan nga OSBE/ODIHR-ja si të udhëhequra në mënyrë profesionale dhe efikase, duke theksuar se ekziston paqartësi në veçimin e shtetit e partisë dhe rekomandoi ndryshime shtesë në kodin zgjedhor.  Vendi e mbaroi pjesën më të madhe nga reformat e tij gjyqësore ndërmjet vitit 2004 dhe 2010. Përparim i mëtejshëm është arritur këtë vit në sferën e efikasitetit të gjyqësisë. Gjithashtu, është arritur përparimi në vendosjen e të dhënave gjithëpërfshirëse për dosjen e rasteve lidhur me antikorrupsionin, të cilat duhet të plotësohen në të ardhmen. Lidhur me lirinë e të shprehurit, përparimi në dialogun me mediet është në ngecje pas dëbimit të gazetarëve nga Kuvendi me ç'rast edhe krahas zhvillimit të kornizës ligjvënëse, pamja e vendit për lirinë e medieve përkeqësohet.  Mbyllja e një numri të madh mediesh në vitet e fundit, gjithashtu, e zvogëlon llojllojshmërinë e qëndrimeve të ndryshme të arritshme te qytetarët. 
Pasi vendi arriti nivel të lartë të harmonizimit lidhur me atë ku gjendet në procesin e aderimit, prioriteti për vitin e ardhshëm duhet të jetë zbatimi efikas i kornizës politike dhe ligjvënëse ekzistuese, ngjashëm me vendet që janë përfshirë në procesin e negociatave.  

Në sferën e sundimit të së drejtës, pavarësisë dhe kompetencës së gjykatave duhet të forcohen në mënyrë plotësuese dhe fokus më i madh duhet të vihet në cilësinë e drejtësisë të dhënë për qytetarët. Korrupsioni mbetet i përhapur në shumë sfera dhe vazhdon të jetë problem serioz. Vendi duhet të dëshmojë ndikim të dukshëm të masave të përhershme antikorruptuese dhe të zbatojë masa efektive në luftën me krimin e organizuar. Në lidhje me lirinë e shprehjes, shkalla e lartë e polarizimit në medie, shpeshherë për shkak të qëndrimeve politike, e rëndon zhvillimin e njoftimit objektiv, krijon presion ekonomik mbi gazetarët dhe pronarët e medieve, (duke e përfshirë edhe në formë të përdorimit të paqartë të reklamimeve qeveritare) dhe nxit standarde të dobëta profesionale. Dialogu ndërmjet Qeverisë dhe përfaqësuesve të medieve duhet të ripërtërihet dhe të japë rezultate konkrete lidhur me ndryshimin e kulturës mediatike, si dhe të vendos klimë të forcimit të besimit.  Rekomandimet tjera të ODIHR-së duhet të zbatohen plotësisht. Strategjia për romët duhet në mënyrë proaktive të zbatohet. Nevojiten më tepër aktivitete për gjykim të mostolerancës, për shembull, lidhur me bashkësinë e lejsbekëve, gejëve, bashkësisë biseksuale, transgjinore dhe interseksuale (bashkësia LGBTI).  
Gjithashtu, urgjentisht duhet të mbarojë pasqyra e Marrëveshjes Kornizë të Ohrit, që është me rëndësi të madhe për marrëdhëniet ndërmjet bashkësive dhe marrëdhënieve ndëretnike, dhe të zbatohen rekomandimet e saj. Kjo, si dhe decentralizimi i vazhdueshëm, elementi kryesor i marrëveshjes, do të kontribuojnë për stabilitetin në vend dhe shumë më tepër.  

Vendi në përgjithësi mban marrëdhënie të mira me vendet tjera nga procesi i zgjerimit dhe ka rol aktiv në bashkëpunimin rajonal. Qasja konstruktive në marrëdhëniet me vendet-anëtare fqinje të BE-së mbetet e rëndësishme. Procedurat dhe deklaratat që ndikojnë negativisht në marrëdhëniet e mira fqinjësore duhet të shmangen.  

Lidhur me kriteret ekonomike, vendi edhe më tutje mirë përparon dhe, në disa sfera, është bërë përparim i mëtejshëm në ekonominë funksionale të tregut. Vendi duhet të jetë në gjendje të ballafaqohet me presionin e konkurrencës dhe forcat e tregut në kornizat e Bashkimit Evropian në afat të mesëm, me kusht në mënyrë të përshpejtuar ta zbatojë programin për reformat me qëllim të zvogëlohen dobësitë e rëndësishme strukturore.   

Aktiviteti ekonomik stagnoi në vitin 2012, me vazhdimin e rritjes në gjysmën e parë të vitit 2013. Duke e pasur parasysh mjedisin e jashtëm të mbushur me sfida, stabiliteti makroekonomik është ruajtur. Papunësia mbetet tepër e lartë, veçanërisht te të rinjtë. Rritja e deficitit dhe shkalla e borxhit publik e rritën ndjeshmërinë e vendit. 
Nevojiten të merren masat me qëllim të zgjidhen shkaqet kryesore për papunësinë e madhe, veçanërisht ballafaqimin me mospërputhjen e shkathtësive me kërkesat në tregun e punës. Qëndrueshmëria e financave publike duhet të forcohet. Politika fiskale duhet të harmonizohet me prioritetet e reformës strukturore të vendit dhe të orientohet në shpenzim lidhur me zmadhimin e rritjes. Futja e kornizës fiskale afatmesëm dhe planifikimi strategjik duhet të kontribuojnë në forcimin e disiplinës fiskale.   Nevojiten përpjekje shtesë për zbatim efikas të menaxhimit financiar publik me qëllim të sigurohet përdorimi më efikas dhe transparent i resurseve publike dhe resurseve të BE-së. Që të sigurohen investime më të mëdha në sektorin privat, nevojiten përpjekje të mëtutjeshme për përmirësim të biznes mjedisit, që negativisht është e goditur nga korrupsioni, si dhe procedurat e gjata dhe të shtrenjta për dalje në treg, Sektori joformal mbetet sfidë e rëndësishme. 
Vendi ka bashkëpunim të thellë dhe të gjerë me Bashkimin Evropian në të gjitha sferat e legjislacionit evropian dhe është në shkallë avancuese të harmonizimit të legjislacionit, në  nivel strategjik dhe institucional, me fokus rrjedhës të kapaciteteve dhe mekanizmave administrative për koordinim në kornizat e administratës shtetërore, që të sigurohet zbatimi efikas. Vendi arriti përparim të mëtejshëm në përmirësimin e aftësisë për marrjen e obligimeve nga anëtarësimi. Vendi vazhdon t'i plotësojë obligimet e tij të Marrëveshjes për Stabilizim dhe Asocim (MSA), përkundër dhjetëvjetorit nga hyrja në fuqi të MSA-së. 
Në sferën e tregut të brendshëm, niveli i mirë i harmonizimit të legjislacionit është arritur në sferën e lëvizjes së kapitalit, shërbimeve postare dhe të drejtën e shoqërive tregtare. Në sferën e drejtësisë dhe punëve të brendshme, vendi mirë ka avancuar në përgatitjet e tij për politikën e vizës, kufijve të jashtëm dhe Shengenit, dhe bashkëpunimit policor. Për reformën e administratës publike, duhet të vazhdojnë aktivitetet për zbatim të parimeve të transparencës, meritave dhe përfaqësimit të drejtë. Nevojiten përpjekje të mëtejshme, veçanërisht në sferat e politikës rajonale, mjedisit jetësor dhe ndryshimeve klimatike ku duhet të përmirësohen zbatimi i projekteve të financuara nga BE-ja, si dhe cilësia e ujit, kontrolli i ndotjeve industriale dhe menaxhimi me rrezikun. Për politikën sociale dhe punësimin, nevojiten masa që të arrihet tregu inkluziv dhe efikas i punës. Kontrolli financiar i brendshëm publik duhet të forcohet dhe zhvillohet në kornizat e administratës publike. Në përgjithësi, vendi ka arritur nivel të harmonizimit me acquis në masë të mjaftueshme që të kalojë në fazën e ardhshme të procesit të aderimit. 
